
До
Д-р Јован Грповски  
Претседател на Управен одбор
на Фондот за здравствено осигурување  
Предмет: Известување

Почитуван Д-р Грповски, 

Лекарската комора на Македонија смета дека  предлогот на Фондот за здравствено осигурување на Република Македонија во Договорите за извршување и плаќање на здравствените услуги кои се склучуваат со приватните здравствени установи да биде вметната одредба со која исплатата на месечниот надомест на ПЗУ се условува со обврската установата да ги има подмирено месечните обврски за закуп на јавната здравствена установа, е непотребен и неоснован бидејќи:     

Министерството за здравство (Здравствените домови)согласно Измените и дополнувањата на законот за здравствена заштита (Сл.весник на РМ бр,84/2005)ги уредува односите со ПЗУ за користење на просторот и опремата на јавните здравствени установи. Приватна здравствена установа која користи простор во сопственост на Здравствен дом (Министерство за здравтсво) согласно членовите 17 и 18 од Измените и дополнувањата на Законот за здравствена заштита (Сл. весник на Р.М. 84/2005) и членовите 5,6,7,8,9 и 10 од Правилникот за начинот и критериумите за издавањето под закуп и за критериумите за уредување на висината  на закупнината за простор и опрема на јавните здравтсвени установи кои се извадаат под закуп (Сл.весник на Р.М. бр. 63/04) со Договор ги уредуваат своите односи. 

По основ на член 3 точка 5 од Правилникот за начинот и критериумите за издавањето под закуп и за критериумите за уредување на висината на закупнината за простор и опрема на јавните  здрвствени установи кои се извадаат под закуп и член 6 од Договорот за закуп на приватната здравствена установа со друг Договор се уредуваат меѓусебните односи со јавните здравствени установи кои настануваат во работењето, а се однесуваат за заедничкиот простор  за заеднички трошоци,трошоци за комунална инфраструктура (електрична и топлинска енергија и вода) и други прашања од заеднички интерес.

Фондот за здравствено осигурување согласно Законот за здравствено осигурување ги уредува односите со ПЗУ во делот за склучување на договорите и начинот на плаѓање на здравствените услуги кои установите  ги даваат на осигурените лица, а паѓаат на товар на Фондот за здравствено осигурување. 
Со почит , 
Бр.03-51/1
Скопје

Проф.д-р Владимир Борозанов
Доставено до

Г-дин Никола Тодоров 

Министер за здравство 

